
				এই পাতাটির মুদ্রণ সংশোধন করা প্রয়োজন। 
>(。や - বাঙ্গাল সাহিত্য |
পরস্পর সম্প্রদর্শনাদির পর, তাহার মেরূপে গোপনে মিলিত হইয়াছিলেন, তৎসমস্ত অবগত ছিল--রায়গুণাকরের মালিনী সমাগমের বিষয় কিছুই জানিত না এবং কবিরঞ্জন বিদ্যার গৃহ ও শয্যায় সিন্দূর মাখাইয় চোর ধরিবার উপায় করিয়াছিলেন, রায়গুণাকর বিদ্যাকে বাসগৃহ হইতে স্থানাম্ভরে পাঠাইয়া কোটাল ও তাহার ভ্রাতাদিগকে স্ত্রীবেশে সেইগৃহে রাখিয়া মহারসিকতাসহকারে চোরকে গ্রেফতার করিয়াছিলেন। তদ্ভিন্ন সুন্দরের পরিচয় দিবার জন্য শারীশুক দুইটী গুণাকরের নিজের পোষাপক্ষী। এ ছাড়া আর আর যে বিভিন্নতা আছে তাহ ধর্তব্যের মধ্যেই নহে ।
এস্থলে ইহাও উল্লেখকরা আবশ্বক যে, বিদ্যাস্থনদরের উপাখ্যানটী রামপ্রসাদেরও স্বকপোলকল্পিত নহে। অনেকের বিশ্বাস এই যে, বররুচিকৃত একখানি প্রাচীন পুস্তক আছে। বিদ্যাস্থন্দরের উপাখ্যান তাহাতে বৰ্ণিত আছে । আমরা অনেক অনুসন্ধান করিয়াও কোথাও সে পুস্তক পাইলাম না । জিলা ষশোহরের অন্তঃপাতী বাগেরহাট স্কুলের শিক্ষক প্রযুক্তবাবুপঞ্চাননঘোষমহাশয় অনুগ্রহপূর্বক “সুন্দরকাব্য” নামে দ্বাদশসর্গে বিভক্ত একখানি সংস্কৃতবিদ্যাসুন্দর আমাদিগের নিকট প্রেরণ করিয়াছেন । তাহা বররুচিকৃত প্রাচীনগ্রস্থ নহে–একজন আধু নিক বঙ্গদেশীয় কবির বিরচিত। ঐ গ্রস্থে কবিত্বশক্তির পরিচয় বিলক্ষণ আছে, কিন্তু উপাখ্যানাংশে তত বৈচিত্র্য

	        এই পাতাটি অন্য কোনো ভাষায় উপলব্ধ নয়।

